
                  BASHKIA KORÇË

                 KËSHILLI BASHKIAK

RAPORT PËR VENDIMARRJEN DHE PERFORMANCËN E KËSHILLIT TË BASHKISË KORÇË PER VITIN 2024
Viti 2024 ka qenë një vit pune intensive për Këshillin e Bashkisë Korçë. Ështe viti kur kemi bërë të mundur një aktivitet të vazhdueshem si në vendimarrje edhe në komunikim të vazhdueshëm me qytetaret dhe komunitetin e bashkisë sonë. 
Duke u bazuar në Ligjin 139/2015 “Për vetëqeverisjen vendore” si dhe në Rregulloret e funksionimit të Këshillit bashkiak, të miratuara që në vitin 2020 me asistencen e Projektit Bashki të Forta, Këshilli, si organ i vetëqeverisjes vendore ka ushtruar rolin e vet vendimarrës, përfaqësues dhe mbikqyrës/monitorues. 
VENDIMMARRJA:
Gjatë vitit 2024 janë realizuar në total 20 mbledhje të Këshillit,12 prej tyre të radhës dhe 8 mbledhje jashtë radhe me kërkesë të Kryetarit të Bashkisë apo dhe të këshillit.
Në total janë miratuar 176 vendime prej të cilave 172 janë konfirmuar nga Institucioni i Prefektit të Qarkut Korçë, ndërsa 4 vendime   nuk janë  konfirmuar nga institucioni i Prefektit të Qarkut Korçë. 
Pjesëmarrja e këshilltarëve në mbledhjet e Këshillit bashkiak ka qenë në masën 65 %. Kjo do të thotë se kemi ende për të bërë, , por për të pasur prezent të gjithë ose shumicën dërrmuese të këshilltarëve në cdo mbledhje.

Kryesia e Këshillit Bashkiak ka funksionuar rregullisht duke zhvilluar mbledhjet për diskutimin e pikave të rendit të ditës të propozuara nga ekzekutivi dhe ushtruar vendimmarrjen për thirrjen e mbledhjeve të këshillit dhe publikimin e rendit të ditës të saj. 
Mbledhjet e Komisioneve tashmë parashikohen dhe publikohen si pjesë e rendit të ditës së mbledhjeve të këshillit. Mbetet sfidë angazhimi më i madh i këshilltarëve në mbledhjet e komisioneve, si dhe dokumentimi i veprimtarisë, kontributeve dhe mendimeve që jepen nga anëtarët e komisioneve.
Gjatë 2024 të gjitha mbledhjet janë zhvilluar në sallën e Këshillit Bashkiak.Të gjitha mbledhjet e Këshillit Bashkiak janë transmetuar live në faqen e Facebook- të Këshilit Bashkiak, cka ka bërë që komuniteti të ndjekë direkt mbledhjen madje të jape dhe mendimet dhe sugjerimet e tij për vendimet dhe cështjet që janë shqyrtuar. Transparenca e mbledhjeve të këshillit si dhe publikimi i projekt-vendimeve dhe proces-verbaleve të mbledhjeve, kanë rritur mundësinë për akses të qytetareve në vendimmarrje. 
Gjatë 2024 kemi implementuar Planin e aktiviteteve të Këshillit Bashkiak të shoqëruar me buxhetin përkatës , I cili është realizuar në masën sipas tabelës më poshtë: 
[image: image1.png]Kod_Art |  Funksioni PErs Plan2024 | Fakt2024 | Dif Plan-Fakt | - °
Planifikimi, 3
00111 05 6020000 | Menaxhimi dhe |Bashkia Pagesa pér keshilitaret 823400000 7,057,30000 | 117670000 | 86%
7 r Planifikimi, 3
00111 01| 6020000 | Menaxhimi dhe |Bashkia |pagesa pér keshilitaret 123700000 | 1,257,00000 - | 1004
[ [Menaxhimi dhe| shpenzime kancelari +leter
001110 05 6020000 | Administrimi_|Bashiia e keshilttaret 6000000 |  4026700| 1973300 6734
Menaxhimi dhe| Shtypshkrime per
00111 05 6020000 |Administrimi _|sashkia|keshilitaret 50,00000 50,00000 | o3
7 r Planifikimi, Karburant makina per
00111 05 6020000 Menaxhim dhe |Bashiia  keshilltaret 100,00000 100,00000 | o3
Menaxhimi dhe| keshilltaret (sherbim
00111 05 6020000 |Administrimi _|Bashkia|transporti) 1,20000000 1,20000000 | 0%
7 r Planifikimi, Blerje boje printeri
00111 05 6020000 | Menaxhimi dhe |Bashkia|fotokopje per keshilltarzt 2000000 |  11,86300| 513100 sox
rrr Planifikimi,
00111 05| 6020000 | Menaxhimi dhe |sashiia|8lerje suvenire 100,00000 100,00000 | o3
[VI11AAB - Akte
miratuara nga Késhilli 10,981,000.00 | 8,346,436.00 | 2,634,564.00 | 76%]





Ndërkohë që kemi vijuar punën duke implementuar rregulloret e Këshillit dhe Planin e Aktiviteteve, rezulton se në bashkëpunim me këshilltarët, administratën dhe komunitetin kemi arritur zbatimin e planit të aktiviteteve ne masën 80 %.

Sfidë për 2024, që do të vijojmë ta kemi edhe në 2025, është funksionimi i plotë i komisioneve, trajnimi i vazhdueshëm dhe dokumentimi e publikimi i veprimtarisë së tyre.

Në këtë proces këshilli është asistuar nga Projekti “Bashki të Forta”, gjë e cila do të vijojë edhe për 2025 si në drejtim të zhvillimit të trajnimeve dhe ofrimit të dokumentave e materialeve ndihmëse, ashtu edhe në asistencën e vazhduar gjatë proceseve. Kjo, me qëllim rritjen e standardeve të punës së këshillit.
PERFAQESIMI
Roli përfaqësues i këshillit për vitin 2024, është fokusuar në komunikimin e vazhdueshëm me komunitetin dhe tërheqjen e mendimeve on line dhe në formë shkresore. Rritja e sasisë së dokumentacionit të këshillit që publikohen në faqen web dhe në FB, ju ka mundësuar dhe krijuar akses qytetarëve gjatë 2024, për dhënien e mendimit te tyre on line si dhe për të adresuar kërkesë, ankesat apo problematika të tjera me interes për ta. 

Këshilltarët kanë përfaqësuar zonat nga vijnë, duke sjellë në Këshill problematika të qytetarëve dhe zërin e tyre, ndërkohë që Këshilli Bashkiak në bashkëpunim me administratën ka zhvilluar Konsultime Publike për akte të cilat janë subjekt i konsultimit publik. 

  Në zbatim të Ligjit 139/2015, “Për vetëqeverisjen vendore” i ndryshuar, Ligjit 146/2014 “Për konsultimin publik” dhe duke u bazuar në Rregulloren e Konsultimeve Publike, janë organizuar gjatë 2024 , 6 Konsultime Publike : 
-Rishikim i Planit të Përgjithshëm Vendor
- Plani per arsimin parashkollor 2024-2026
- Miratimi i planeve të mbarështimit për ekonomitë pyjore Panarit-Treskë,"Përparimaj-Dardhë",Voskopojë, Voskopojë 2, Zëmblak-Qarr" dhe ekonomisë kullosore "Rungajë"
- Miratimi i vazhdimit të procedurave të heqjes nga fondi pyjor/kullosor për sipërfaqjen pyjore e cila do t'ju nënshtrohet procedurave të heqjes nga fondi pyjor pranë fshatit Mazrekë
- Konsultimi publik për planin vendor për energjinë dhe klimën- Bashkia Korçë
- Konsultim publik për mbledhjen e rekomandimeve per prioritetet e komunitetit per projekt buxhetin afatmesem 2025 – 2027 dhe per Paketen Fiskale 2025.
Konsultimi publik është dokumentuar në Regjistrin e Konsultimeve publike (on line/hard copy), është shoqëruar me proces verbalet dhe një raport drejtuar Kryetarit të Bashkisë për prezantimin, marrjen parasysh dhe buxhetimin sipas mundësive financiare, të kërkesave të paraqitura nga qytetarët.
Janë dokumentuar në Regjistrin e Kërkesë-Ankesave 12 kërkesa/ankesa për vitin 2024, të cilat janë adresuar dhe kanë marrë përgjigje  ne koordinim dhe bashkëpunim me ekzekutivin edhe gjatë zhvillimit të mbledhjes dhe me shkresë.
MBIKEQYRJA: 

Në lidhje me rolin mbikqyrës dhe monitorues të Këshillit, përvec ushtrimit të këtij roli nëpërmjet sqarimeve dhe pyetjeve nga ana e këshilltarëve në drejtim të administratës për projekt - vendimet e propozuara nga ekzekutivi, në zbatim të planit të aktiviteteve të vitit 2024, u realizuan dhe u paraqitën në këshill informacionet dhe raportet nga administrata sipas kërkesave detyruese ligjore, si dhe atyre të bëra nga vetë këshilli.
RAPORTI I MONITORIMIT  JANAR-DHJETOR 2023
RAPORTI I MONITORIMIT JANAR-PRILL 2024
RAPORTI PËRFUNDIMTAR I AUDITIMIT TË KLSH-së

PËR PERIUDHËN 01.01.2022- 31.12.2022

INFORMACION MBI ECURINË E REALIZIMIT TË TREGUESVE KRYESORË TË TË ARDHURAVE DHE SHPENZIMEVE, PËR PERIUDHËN JANAR-QERSHOR 2024.

INFORMACION NË LIDHJE ME INVENTARIZIMIN E AKTIVEVE AFATGJATA, AFAT SHKURTRA DHE MATERIALE TË BASHKISË KORÇË SI DHE NJËSIVE ADMINISTRATIVE PËR VITIN 2023.
INFORMACION MBI ECURINË E REALIZIMIT TË TREGUESVE KRYESORË TË TË ARDHURAVE DHE SHPENZIMEVE, PËR PERIUDHËN JANAR-KORRIK 2024.

INFORMACION, RAPORTI I MONITORIMIT JANAR-GUSHT 2024
INFORMACION MBI ECURINË E REALIZIMIT TË TREGUESVE KRYESORË TË TË ARDHURAVE DHE SHPENZIMEVE, PËR PERIUDHËN JANAR-SHTATOR 2024.

INFORMACION MBI ZHVILLIMIN DHE ECURINË E DY PROJEKTEVE:

     NDËRGJEGJËSIMI I KOMUNITETIT NËPËRMJET AKTIVITETEVE   SENSIBILIZUESE NË LUFTËN KUNDËR DHUNËS NË FAMILJE.
NDËRGJEGJËSIMI I INSTITUCIONEVE PUBLIKE DHE PRIVATE PËR BARAZINË GJINORE.
INFORMACION PËR NXJERJEN JASHTË PËRDORIMIT TË MATERIALEVE TË NDËRRMARJES SË SHËRBIMEVE PUBLIKE, BASHKIA KORÇË.
INFORMACION  PËR NXJERRJEN JASHTË PËRDORIMIT TË AKTIVEVE AFATGJATA DHE AFATSHKURTRA, SHTËPIA E FOSHNJËS “LULET E VOGLA”, KORÇË.
INFORMACION PËR NXJERRJE JASHTË PËRDORIMIT, “QËNDRA E ARTIT DHE KULTURËS”, KORÇË.

TRAJNIMET E KESHILLIT

Gjatë 2024, në bashkëpunim me projektin “Bashki të Forta”, u zhvilluan trajnime për lidershipin, sekretarët/sekretariatet dhe komisionet e përhershme të Këshillit Bashkiak në periudhën maj-qershor 2024.
Në përfundim, duke ju falenderuar secilin nga këshilltarët për kontributin dhe angazhimin, si dhe duke falenderuar bashkëpunëtorët që asistojnë në aktivitetin e Këshillit të Bashksië Korçë,”, Kryetarin e Bashkisë Korçë, administratën, projektin “Bashki të Forta “ ju ftojme te beheni pjese aktive për përmirësimin e punës së këshillit nëpërmjet mendimeve, sugjerimeve dhe pjesemarrjes suaj ne aktivitetin e KB.
Punë të mbarë dhe faleminderit!
Sekretari i Këshillit Bashkiak
        Eva Naçi

           KRYETARI

             ANA VERUSHI

